КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У Ӧ М
«Энергия видзтан да энергетическӧй окталун содтан юкӧнын дінму уджтасъяс збыльмӧдӧм вылӧ федеральнӧй сьӧмкудйысь Россия Федерацияса субъектъяслӧн сьӧмкудъясӧ субсидияяс сетӧм йылысь да Россия Федерацияса Веськӧдлан котырлысь актъяс вынтӧмӧн лыддьӧм йылысь» Россия Федерацияса Веськӧдлан котырлысь 2014 во сора тӧлысь 31 лунся 754 №-а шуӧм Коми Республика мутасын збыльмӧдӧм кузя ӧткымын юалӧм йылысь
«Энергия видзтан да энергетическӧй окталун содтан юкӧнын дінму уджтасъяс збыльмӧдӧм вылӧ федеральнӧй сьӧмкудйысь Россия Федерацияса субъектъяслӧн сьӧмкудъясӧ субсидияяс сетӧм йылысь да Россия Федерацияса Веськӧдлан котырлысь актъяс вынтӧмӧн лыддьӧм йылысь» Россия Федерацияса Веськӧдлан котырлысь 2014 во сора тӧлысь 31 лунся 754 №-а шуӧм Коми Республика мутасын збыльмӧдӧм могысь Коми Республикаса Веськӧдлан котыр шуис:

1. Вынсьӧдны Энергия видзтан да энергетическӧй окталун содтан юкӧнын балаяс, кутшӧмъясӧс бӧрйӧма конкурс отсӧгӧн, збыльмӧдӧм вылӧ овмӧс нуӧдысь субъектъяслы субсидияяс сетан пӧрадок тайӧ шуӧм дорӧ 1 №-а содтӧд серти.

2. Индыны Коми Республикаса тариф службаӧс органӧн, кутшӧм ӧтвылысь уджалӧ Россия Федерацияса энергетика министерствокӧд «Энергия видзтан да энергетическӧй окталун содтан юкӧнын дінму уджтасъяс збыльмӧдӧм вылӧ федеральнӧй сьӧмкудйысь Россия Федерацияса субъектъяслӧн сьӧмкудъясӧ субсидияяс сетӧм йылысь да Россия Федерацияса Веськӧдлан котырлысь актъяс вынтӧмӧн лыддьӧм йылысь» Россия Федерацияса Веськӧдлан котырлысь 2014 во сора тӧлысь 31 лунся 754 №-а шуӧм Коми Республика мутасын збыльмӧдӧм кузя юалӧмъяс серти.

3. Вынсьӧдны энергия видзтан да энергетическӧй окталун содтан юкӧнын Коми Республика мутасын Коми Республикаса республиканскӧй сьӧмкудйӧ федеральнӧй сьӧмкудйысь субсидия тшӧт весьтӧ «Стрӧитчӧм да оланін да коммунальнӧй комплекс сӧвмӧдӧм, энергия видзтӧм да энергетическӧй окталун содтан» Коми Республикаса канму уджтаслысь «Коми Республика мутасын энергия видзтӧм да энергетическӧй окталун содтан» уджтасув збыльмӧдӧм вылӧ лӧсьӧдан меропритиеяслысь лыддьӧг тайӧ шуӧм дорӧ 2 №-а содтӧд серти.

4. Тайӧ шуӧмыс вынсялӧ сійӧс примитан лунсянь да уджалӧ сэк, кор Россия Федерацияса Веськӧдлан котыр сетӧ Коми Республикаса республиканскӧй сьӧмкудлы сьӧм могъяс вылӧ, кутшӧмъясӧс урчитӧма тайӧ шуӧмӧн ӧнія финансӧвӧй воын.
Коми Республикалӧн

Веськӧдлан котырса Веськӧдлысь




      В. Тукмаков

Сыктывкар

2015 вося урасьӧм тӧлысь 19 лун

72 №

ВЫНСЬӦДӦМА

Коми Республикаса Веськӧдлан котырлӧн
2015 во урасьӧм тӧлысь 19 лунся 72 №-а шуӧмӧн
 (1 №-а содтӧд)

Энергия видзтан да энергетическӧй окталун содтан юкӧнын балаяс, кутшӧмъясӧс бӧрйӧма конкурс отсӧгӧн, збыльмӧдӧм вылӧ овмӧс нуӧдысь субъектъяслы субсидияяс сетан
ПӦРАДОК
1. Тайӧ Пӧрадокыс урчитӧ овмӧс нуӧдысь субъектъяслы энергия видзтан да энергетическӧй окталун содтан юкӧнын балаяс, кутшӧмъясӧс сьӧмӧн могмӧдысь ӧшмӧснас лоӧны федеральнӧй сьӧмкудйысь«Энергия видзтан да энергетическӧй окталун содтан юкӧнын дінму уджтасъяс збыльмӧдӧм вылӧ федеральнӧй сьӧмкудйысь Россия Федерацияса субъектъяслӧн сьӧмкудъясӧ субсидияяс сетӧм йылысь да Россия Федерацияса Веськӧдлан котырлысь актъяс вынтӧмӧн лыддьӧм йылысь»  Россия Федерацияса Веськӧдлан котырлӧн 2014 во сора тӧлысь 31 лунся 754 №-а шуӧмын индӧм субсидияяс, (водзӧ – энергия видзтан балаяс) збыльмӧдӧм вылӧ конкурс серти субсидияяс сетӧм.
2. Тайӧ Пӧрадок серти субсидия босьтӧм вылӧ вермӧны вӧзйысьны юридическӧй кывкутысьяс (канму (муниципальнӧй) учреждениеяс кындзи), сы лыдын оланін кутысьяслӧн котыръяс да оланінӧн веськӧдлан компанияяс, кодъяс збыльмӧдӧны ассьыныс удж торъя йӧзлӧн – оланін кутысьяслӧн интересъяс серти, организацияяс, кутшӧмъяс збыльмӧдӧны энергосервиснӧй сёрнитчӧмъяс (контрактъяс), торъя йӧз, кодъяс збыльмӧдӧны асшӧр уджа юридическӧй кывкутысьӧс котырттӧг, (водзӧ – овмӧс нуӧдысь субъект) да ӧтпырйӧ лӧсялӧны татшӧм условиеяслы:

1) овмӧс нуӧдысь субъект серти абу заводитӧма вештысьны вермытӧмлун, тупкӧм, торйӧдӧмӧн либӧ юкӧмӧн выль ног котыртӧм кузя процедураяс;

2) абу Россия Федерацияса сьӧмкуд системалӧн сьӧмкудъясӧ вот да мукӧд быть мынтысьӧм кузя кадысь кольӧм уджйӧз;

3) абу кредитнӧй организацияясын кыскӧм кредитъяс кузя кадысь кольӧм уджйӧз;

4) абу видзӧм энергия ресурсъясысь мынтысьӧм кузя кадысь кольӧм уджйӧз;

5) абу ӧти тӧлысьысь дырджык уджалысьяслы удждон мынтӧм кузя уджйӧз.

3. Овмӧс нуӧдысь субъектъяслы субсидияяс сетсьӧны энергия видзтан балаяс збыльмӧдӧм вылӧ, кутшӧмъясӧс бӧрйӧма конкурс серти да лӧсялӧны татшӧм условиеяслы:

а) энергия видзтан бала лӧсьӧдӧма энергия видзтан технологияяс веськыда пыртӧм вылӧ да сылӧн прӧстӧй (абу дисконтированнӧй) асьсӧ вештыны верман кадыс 7 воысь абу кузьджык;

б) энергия видзтан бала збыльмӧдан кадколастыс 2 воысь абу кузьджык;

в) эм объектлӧн, кӧні лоӧ збыльмӧдӧма энергия видзтан бала, кутшӧмӧс лӧсьӧдӧма нуӧдӧм энергетическӧй видлалӧмысь кывкӧртӧдъяс серти (кор татшӧм видлалӧмсӧ быть колӧ нуӧдны «Энергия видзтӧм йылысь да энергетическӧй окталун содтӧм йылысь да Россия Федерацияса ӧткымын оланпастэчас актӧ вежсьӧмъяс пыртӧм йылысь» Федеральнӧй оланпаслӧн корӧмъяс серти), энергетика паспорт  (водзӧ – паспорт);

г) энергия видзтан бала збыльмӧдсьӧ Коми Республика мутасын;

д) субсидиялӧн мында, кутшӧмӧс босьтӧм вылӧ вӧзйысьӧ овмӧс нуӧдысь субъект, оз вевтырт субсидияяслысь, кутшӧмъяс воисны Коми Республикаса республиканскӧй сьӧмкудйӧ федеральнӧй сьӧмкудйысь, збыль мындасӧ.

4. Энергия видзтан балаяс серти конкурснӧй бӧрйӧм котыртысьнас лоӧ   Коми Республикаса тариф служба (водзӧ – Служба). 

Конкурснӧй бӧрйӧм нуӧдсьӧ восьсӧн да кык этапӧн.

Энергия видзтан балаяс серти конкурснӧй бӧрйӧм нуӧдӧм вылӧ документъяс примитан кадколастсӧ индӧ Служба. Энергия видзтан балаяс серти конкурснӧй бӧрйӧм нуӧдан кадколаст йылысь юӧртӧм документъяс примитны заводитан да помалан кадпасъяс, Коми Республикаса республиканскӧй сьӧмкудйӧ федеральнӧй сьӧмкудйысь воӧм субсидияяслысь збыль мында индӧмӧн Служба йӧзӧдӧ «Ӧтуввез» юӧртан да телекоммуникационнӧй везйын аслас официальнӧй сайт вылын энергия видзтан балаяс серти конкурснӧй бӧрйӧм нуӧдан кадпас заводитчытӧдз  5 уджалан лунысь оз сёрджык.

Конкурснӧй бӧрйӧмлысь медводдза этап нуӧдӧ «Энергия видзтан Коми республиканскӧй шӧрин» Коми Республикаса канму сьӧмкуд учреждение (водзӧ – Учреждение).

Конкурснӧй бӧрйӧмлысь мӧд этап нуӧдӧ Служба бердын котыртан энергия видзтан балаяс бӧрйӧм кузя комиссия (водзӧ – комиссия). 

Комиссияӧ пырысьяслӧн лыдӧ пыртӧны Коми Республикаса олӧмӧ пӧртысь власьт органъяслысь представительясӧс, а сідзжӧ водзвыв сёрнитчӧм серти вермӧны пыртны федеральнӧй канму власьт органъясысь, меставывса асвеськӧдлан органъясысь, организацияясысь да учреждениеясысь представительясӧс. Комиссияӧ пырысьясӧс вынсьӧдӧны да вежӧны Службалӧн тшӧктӧдӧн 5 мортысь абу этшаджык лыдӧн, кутшӧмӧс йӧзӧдӧны «Ӧтуввез» юӧртан да телекоммуникационнӧй везйын Службалӧн сайтын сійӧс вынсьӧдан лунсянь 5 уджалан лун чӧжӧн.

Комиссиялысь уджсӧ котыртӧ да техника боксянь могмӧдӧ Служба.

Комиссиялысь уджалан пӧрадоксӧ урчитӧны сыӧн вынсьӧдӧм регламент подув вылын, кутшӧмӧс йӧзӧдӧны «Ӧтуввез» юӧртан да телекоммуникационнӧй везйын Службалӧн сайтын сійӧс вынсьӧдан лунсянь 5 уджалан лун чӧжӧн.

5. Сьӧмӧн могмӧдны позьӧ рӧскодъяс, кутшӧмъясӧс вӧчӧма субсидия босьтан во водзын мунысь вося тӧвшӧр тӧлысь 1 лунысь абу водзджык, да кутшӧмъясӧс веськӧдӧма: 

а) овмӧс нуӧдысь субъектъясӧн энергетическӧй окталун содтан оборудование, кутшӧмӧн вӧдитчӧны энергия видзтан балаяс збыльмӧдігӧн, ньӧбӧмысь рӧскод юкӧн вештӧм вылӧ, та лыдын овмӧс нуӧдысь субъектъяслы, кутшӧмъяс пӧртісны олӧмӧ энергосервиснӧй сёрнитчӧмъяс (контрактъяс);

б) овмӧс нуӧдысь субъектъяслы кредитъяс (заёмъяс) серти, кутшӧмъясӧс босьтӧма кредитнӧй организацияясын да видзӧма энергия видзтан балаяс збыльмӧдігӧн, наӧн прӧчентъяс мынтӧмысь рӧскод юкӧн вештӧм вылӧ, та лыдын овмӧс нуӧдысь субъектъяслы, кутшӧмъяс пӧртісны олӧмӧ энергосервиснӧй сёрнитчӧмъяс (контрактъяс);

в) овмӧс нуӧдысь субъектъяслы лизингӧвӧй мынтысьӧмъяс, кутшӧмъяс артмисны ыджыд вына оборудование ньӧбигӧн, вештӧмысь рӧскод юкӧн мынтӧм вылӧ, та лыдын овмӧс нуӧдысь субъектъяслы, кутшӧмъяс пӧртісны олӧмӧ энергосервиснӧй сёрнитчӧмъяс (контрактъяс).

Овмӧс нуӧдысь субъектлысь рӧскодъяс оз могмӧдны сьӧмӧн сэк, кор индӧм рӧскодъясыс вештыссьӧны мукӧд канмусянь отсӧг сетан уджтасъяс серти, кутшӧмъясӧс могмӧдӧны сьӧмӧн Коми Республикаса республиканскӧй сьӧмкудйысь.

6. Овмӧс нуӧдысь субъектъяс кывкутӧны Учреждениеӧ наӧн сетан юӧрлӧн да документъяслӧн збыльлун вӧсна.

7. Субсидиясӧ сетӧны овмӧс нуӧдысь субъектлы та мында:

шӧр мог вылӧ, кутшӧмӧс индӧма тайӧ Пӧрадоклӧн 5 пунктса «а» пунктулын, - оборудование донысь, кутшӧмӧс ньӧбӧма энергия видзтан бала збыльмӧдӧм серти, 30 прӧчент;

шӧр мог вылӧ, кутшӧмӧс индӧма тайӧ Пӧрадоклӧн 5 пунктса «б» пунктулын, - кредит (заём) серти прӧчентъяс мынтӧмысь вӧчӧм збыль рӧскод мында, но абу унджык сьӧмысь, кутшӧмӧс арталӧма прӧчентъяс содтан кадпас вылӧ уджалысь Россия Федерацияса Шӧр банкӧн урчитӧм рефинансируйтӧм ставкаысь 2/3 вылӧ мыджсьӧмӧн. Та дырйи субсидия, кутшӧмӧс сетӧма овмӧс нуӧдысь субъектлы, оз вермы вевтыртны кредит (заём) кузя, кутшӧмӧс босьтӧма кредитнӧй организацияясын энергия видзтан бала збыльмӧдӧм могысь, медыджыд уджйӧзысь 30 прӧчент;

шӧр мог вылӧ, кутшӧмӧс индӧма тайӧ Пӧрадоклӧн 5 пунктса «в» пунктулын, - медводдза мынтӧмысь (авансысь) да (либӧ) лизингӧвӧй мынтысьӧмъясысь субсидия сетӧм йылысь заявка сетан кадпас вылӧ збыль мынтӧм сьӧмысь 40 прӧчент, но абу унджык лизингӧвӧй сёрнитчӧм кузя энергия видзтан бала збыльмӧдӧм серти ньӧбӧм оборудование донлӧн 30 прӧчентысь.

8. Субсидия босьтӧм вылӧ колӧны татшӧм документъяс:

а) Службаӧн вынсьӧдӧм форма серти субсидия сетӧм йылысь заявка (водзӧ – заявка), кытчӧ пырӧны:

сетӧм документъяслӧн лыддьӧг;

ӧти тӧлысьысь дырджык уджалысьяслы удждон мынтӧм кузя уджйӧз абутӧмлун йылысь юӧр;

кредитнӧй организацияясын кыскӧм кредитъяс кузя кадысь кольӧм уджйӧз абутӧмлун йылысь юӧр;

энергия видзтан бала збыльмӧдӧм вылӧ сетӧм сьӧмлӧн источникъяс да ыджда йылысь юӧр;

субсидия йӧрыш арталӧм, кутшӧмӧс босьтӧм вылӧ вӧзйысьӧ овмӧс нуӧдысь субъект;

б) Юридическӧй кывкутысьяслӧн (асшӧр уджалысьяслӧн) ӧтувъя канму реестрысь выписка, кутшӧмӧс лӧсьӧдӧма заявка сетан лунӧдз куим тӧлысьысь абу водзджык;

в) вотъяс, ӧктасъяс, страхӧвӧй мынтӧмъяс, пеняяс да вот санкцияяс мынтӧм кузя могъяс вот мынтысьӧн збыльмӧдӧм йылысь Россия Федерацияса ФВС-лӧн 2013 во тӧвшӧр тӧлысь 21 лунся ММВ-7-12/22@ №-а тшӧктӧдӧн вынсьӧдӧм форма серти справка, кутшӧмӧс лӧсьӧдӧма заявка сетан лунӧдз ӧти тӧлысьысь абу водзджык сэк, кор овмӧс нуӧдысь субъект сетӧ сійӧс ачыс;

г) Коми Республикаын либӧ сылӧн мутас органъясын Россия Федерацияса йӧзӧс социальнӧя страхуйтан фондлӧн дінму юкӧнысь недырся уджавны вермытӧмлун вылӧ да мамлункӧд йитӧдын быть социальнӧя страхуйтӧм вылӧ страхӧвӧй взносъяс мынтӧм кузя овмӧс нуӧдысь субъектӧн кӧсйысьӧмъяс збыльмӧдӧм йылысь справка, кутшӧмӧс лӧсьӧдӧма заявка сетан лунӧдз тӧлысьысь абу водзджык сэк, кор овмӧс нуӧдысь субъект сетӧ сійӧс ачыс; 

д) Коми Республикаын либӧ сылӧн мутас органъясын Россия Федерацияса пенсия фондлӧн юкӧнысь пенсионнӧя быть страхуйтӧм да медицинскӧя быть страхуйтӧм вылӧ страхӧвӧй взносъяс мынтӧм кузя овмӧс нуӧдысь субъектӧн кӧсйысьӧмъяс збыльмӧдӧм йылысь справка, кутшӧмӧс  лӧсьӧдӧма заявка сетан лунӧдз тӧлысьысь абу водзджык сэк, кор овмӧс нуӧдысь субъект сетӧ сійӧс ачыс;

е) Службаӧн вынсьӧдӧм форма серти энергия видзтан балалӧн  карточка;

ж) техника да экономика боксянь подулалӧм, бизнес-план либӧ мӧд документ, кӧні эм:

ӧнія серпас опишитӧм, энергия видзтан балаяскӧд йитчӧм збыль рӧскодъяс анализируйтӧм; 

медшӧр техническӧй помшуӧмъяс, кутшӧмъясӧс пасйӧма энергия видзтан балаӧн, инновацияяс, бӧръя кадся энергия видзтан технологияяс, кутшӧмъясӧс пыртӧны энергия видзтан бала понда, опишитӧм; 

капитальнӧй вложениеяс подулалӧм; 

энергия видзтан бала збыльмӧдӧм бӧрын рӧскодъяс анализируйтӧм; 

энергия видзтан балалысь экономическӧй эффект да капитальнӧй вложениеяс вештыны верман кадколаст арталӧм; 

энергия видзтан балалысь вынйӧр донъялӧм;

з) овмӧс нуӧдысь субъектӧн эскӧдӧм паспорт копия;

и) документъяслӧн, кутшӧмъяс эскӧдӧны овмӧс нуӧдысь субъектлысь объект, мый вылын колӧ збыльмӧдны вӧзъян энергия бала, ас киын кутӧм да сійӧн вӧдитчӧм вылӧ инӧда подувъяс, (ас киын кутӧм вылӧ инӧд йылысь эскӧдана гижӧд, медалӧм, аренда йылысь сёрнитчӧм) да/либӧ документъяслӧн, кутшӧмъяс эскӧдӧны индӧм объект вылын энергия видзтан бала збыльмӧдӧм кузя овмӧс нуӧдысь субъектлысь уджмогъяс, (энергосервиснӧй контрактлӧн) овмӧс нуӧдысь субъектӧн эскӧдӧм копияяс ;

к) овмӧс нуӧдысь субъектӧн видзӧм энергетика ресурсъясысь кадысь кольӧм мынтытӧм уджйӧзъяс абутӧмлун йылысь документъяс (ресурсъясӧн могмӧдысь организацияяскӧд, коммунальнӧй услугаясӧн могмӧдыськӧд ӧтлааститан актъяс), кутшӧмъясӧс кырымалӧма заявка сетан лунӧдз ӧти тӧлысьысь абу водзджык;

л) вося да шӧракостса бухгалтерскӧй отчётносьтлы Россия Федерацияса сьӧм овмӧс министерствоӧн вынсьӧдӧм отчётносьт формаяс серти кольӧм дзонь отчётнӧй воысь да тайӧ вося медбӧръя отчётнӧй кадколастысь, а сідзжӧ тайӧ отчётносьт примитӧм йылысь вот органъяслӧн пасйӧдъясӧн (эскӧдӧмӧн) шыӧдчысьлысь бухгалтерскӧй отчётносьтлӧн овмӧс нуӧдысь субъектӧн эскӧдӧм копия;

м) документ, кутшӧм эскӧдӧ заявка кырымалӧм вылӧ мортлысь уджмогъяс;

н) документъяслӧн, кутшӧмъяс лоӧны тайӧ Пӧрадоклӧн 5 пунктын индӧм рӧскодъяс да найӧс мынтан факт збыльмӧдӧмлы да индӧм рӧскодъяс мынтӧм да тӧвар, удж, услугаяс, кутшӧмъясӧс мынтӧм вылӧ веськӧдӧма индӧм рӧскодъясыс, пӧлучитӧм эскӧдӧмлы подулӧн, копияяс:

сэк, кор энергия видзтан балаяс олӧмӧ пӧртігӧн вӧдитчан ньӧбӧм энергетическӧй окталун содтан оборудование вылӧ вештӧны рӧскодъяс, сы лыдын овмӧс нуӧдысь субъектъяслы, кутшӧмъяс збыльмӧдісны энергосервиснӧй сёрнитчӧмъяс (контрактъяс):

ньӧбан-вузалан сёрнитчӧмъяс;

документъяс, кутшӧмъяс эскӧдӧны кредитнӧй организацияӧн эскӧдӧм ньӧбан-вузалан сёрнитчӧмъяс кузя мынтысьӧмсӧ дзик тырвыйӧ;

накладнӧйяс (вузӧс да транспорт серти накладнӧйяс);

энергетическӧй окталун содтан оборудование мынтӧм вылӧ тшӧтъяс либӧ тшӧт-фактураяс;

сэк, кор кредитнӧй организацияясын босьтӧм да энергия видзтан балаяс збыльмӧдігӧн видзӧм торъя кредитъяс (заёмъяс) кузя прӧчентъяс мынтӧм вылӧ бергӧдӧны рӧскодъяслысь юкӧн, сы лыдын овмӧс нуӧдысь субъектъяслы, кутшӧмъяс збыльмӧдісны энергосервиснӧй сёрнитчӧмъяс (контрактъяс):

кредитнӧй сёрнитчӧм;

ньӧбан-вузалан сёрнитчӧмъяс;
документъяс, кутшӧмъяс эскӧдӧны ньӧбан-вузалан сёрнитчӧмъяс кузя тырвыйӧ мынтысьӧмсӧ кредитнӧй организацияӧн эскӧдӧм кредитнӧй сёрнитчӧм кырымалан кадпасысь оз водзджык;
документъяс, кутшӧмъяс эскӧдӧны кредитнӧй организацияӧн эскӧдӧм кредитнӧй сёрнитчӧм серти медшӧр уджйӧз мынтӧм да урчитӧм прӧчентъяс ас кадӧ мынтӧм;

энергия видзтан оборудование мынтӧм вылӧ тшӧтъяс либӧ тшӧт-фактураяс;

сэк, кор энергия видзтан оборудование ньӧбигӧн артмӧм лизингӧвӧй вештысьӧмъяс мынтӧм вылӧ вештӧны рӧскод юкӧн, сы лыдын овмӧс нуӧдысь субъектъяслы, кутшӧмъяс збыльмӧдісны энергосервиснӧй сёрнитчӧмъяс (контрактъяс): 

сьӧмӧн кӧртымалӧм (лизинг) йылысь сёрнитчӧм;

энергия видзтан оборудование мынтӧм вылӧ тшӧтъяс либӧ тшӧт-фактураяс;

энергия видзтан оборудование примитан-сетан акт;

мынтысян документъяс, кутшӧмъяс эскӧдӧны энергия видзтан оборудование кӧртымӧ (лизингӧ) босьтӧм кузя сёрнитчӧм серти заявка сетан кадпас вылӧ медводдза взнос либӧ лизингӧвӧй мынтысьӧм збыль вештӧм. 

Документъяс, кутшӧмъясӧс индӧма тайӧ пунктлӧн «а», «е», «ж», «з», «и», «к», «л», «м», «н» пунктувъясын, овмӧс нуӧдысь субъект сетӧ ачыс.  Юӧр, кутшӧм эм тайӧ пунктлӧн «б», «в», «г», «д» пунктъясын индӧм документъясын, корӧны овмӧс нуӧдысь субъектъясӧн, канму органъясӧн да организацияясӧн вӧдитчан документъяс примитысь Учреждениеӧн заявка сетан лунсянь 10 уджалан лун чӧжӧн, овмӧс нуӧдысь субъект кӧ индӧм документъяссӧ эз сет ачыс.

Учреждение заявка воан лунсянь 2 уджалан лун чӧжӧн примитӧ документъяс да пасйӧ найӧс пасъян журналын заявкалы воан кадпас да кад серти дорвыв номер сетӧмӧн да сетӧ гижсьӧг документъяс босьтӧм йылысь налысь лыддьӧг да босьтан кадпас индӧмӧн. Документъяссӧ кӧ сетӧма  Учреждениеӧ пошта пыр ыстӧмӧн, найӧс босьтӧм йылысь гижсьӧг мӧдӧдӧны заказнӧй письмӧ заявкаын индӧм пошта инпас серти юӧртӧмӧн Учреждениеӧн индӧм документъяс босьтан лунсянь 2 уджалан лун чӧжӧн. Пасъян журналлы колӧ лоны вурӧмаӧн, дорвывтӧмаӧн да Учреждениелӧн печатьӧн эскӧдӧмаӧн.

9. Овмӧс нуӧдысь субъектлы сетӧм документъяс видлалӧм вылӧ примитӧмын ӧткажитӧмлы помкаӧн лоӧны:

а) тайӧ Пӧрадоклӧн 8 пунктын индӧм документ пакет, кутшӧмӧс овмӧс нуӧдысь субъект сетӧ ачыс, абу тырвыйӧ сетӧм;

б) документъяс, кӧні эм лӧсьӧдӧмъяс, торкалӧмъяс, дзугӧмъяс, кутшӧмъяс падмӧдӧны лыддьӧмсӧ, сетӧм.

Тайӧ пунктӧн арталӧм случайясын Учреждение ӧткажитӧ примитны документъяс видлалӧм вылӧ да бергӧдӧ найӧс овмӧс нуӧдысь субъектлы ӧткажитӧмлы подулӧн лоӧм помкаяс индӧмӧн, заявка пасъян лунсянь 3 уджалан лун чӧжӧн. 

Овмӧс нуӧдысь субъект вермӧ выль пӧв мӧдӧдны документъяс тайӧ Пӧрадокӧн индӧм пӧрадок серти да кадколастӧ, документъяссӧ примитӧмын ӧткажитӧмлы подулӧн лоӧм помкаяс бырӧдӧм бӧрын.

10. Учреждение конкурснӧй бӧрйӧм нуӧдӧм йылысь юӧртӧмын индӧм документъяс примитны помалан лунсянь 30 уджалан лунысь оз сёрджык видлалӧ заявкасӧ да документъяссӧ тайӧ Пӧрадокӧн индӧм корӧмъяслы лӧсялӧм вылӧ, донъялӧ тайӧ Пӧрадоклӧн 18 пунктын урчитӧм критерийяс серти, лӧсьӧдӧ кывкӧртӧд да мӧдӧдӧ сійӧс комиссияӧ видлалӧм вылӧ тайӧ Пӧрадоклӧн 8 пунктын индӧм документъяс содтӧмӧн.

11. Кывкӧртӧдын эм:

1) тайӧ Пӧрадокӧн урчитӧм субсидияяс сетан условиеяслы овмӧс нуӧдысь субъектлӧн да тайӧ Пӧрадокӧн урчитӧм условиеяслы энергия видзтан балалӧн лӧсялӧм (абу лӧсялӧм) йылысь йылысь юӧр;
2) энергия видзтан бала тайӧ Пӧрадоклӧн 18 пунктын урчитӧм критерийяс серти, сы лыдын быд критерий серти, ӧтувъя донъялан бӧртас;

3) овмӧс нуӧдысь субъектлӧн босьтӧм вылӧ корана субсидиялысь йӧрыш арталӧм эскӧдӧм.

12. Комиссия Тайӧ Пӧрадоклӧн 10 пунктын индӧм документъяс босьтан лунсянь 10 уджалан лун чӧжӧн:

а) лӧсьӧдӧ баллъяс серти энергия видзтан балаяс ӧтувъя донъялӧмлысь медся ичӧт быть колана тӧдчанлун, кутшӧм дырйи энергия видзтан балаяс лыддьыссьӧны конкурснӧй бӧрйӧм прӧйдитӧмаясӧн; 

б) видлалӧ документъяс, кутшӧмъясӧс сетӧ Учреждение, да примитӧ тайӧ Пӧрадокӧн урчитӧм субсидияяс сетан уславиеяслы овмӧс нуӧдысь субъектъяслӧн да тайӧ Пӧрадокӧн урчитӧм условиеяслы  энергия видзтан балалӧн лӧсялӧм (абу лӧсялӧм) йылысь, энергия видзтан балалӧн конкурснӧй бӧрйӧм прӧйдитӧм (прӧйдиттӧм) йылысь помшуӧм.

Комиссия сетӧ энергия видзтан балаяслы, кутшӧмъясӧс лыддьӧма конкурснӧй бӧрйӧм прӧйдитӧмаясӧн, сетӧм донъялӧмкӧд йитӧдын рейтингӧвӧй места медся ыджыд донъялӧмсянь медся ичӧтӧдз.

Энергия видзтан балаяс конкурснӧй бӧрйӧм прӧйдиттӧмӧн лыддьӧм вылӧ помкаясӧн лоӧны:
тайӧ Пӧрадокӧн урчитӧм субсидияяс сетан условиеяслы овмӧс нуӧдысь субъектъяслӧн да тайӧ Пӧрадокӧн урчитӧм условиеяслы  энергия видзтан балалӧн абу лӧсялӧм;

энергия видзтан балалӧн ӧтув донъялан тӧдчанлуныс тайӧ пунктлӧн «а» пунктув серти урчитӧм медся ичӧт тӧдчанлунысь улынджык.

13. Комиссиялысь помшуӧмъяс оформитӧны сёрнигижӧдъясӧн, кутшӧмъясӧс кырымалӧ комиссияса веськӧдлысь да кутшӧмъясӧс мӧдӧдӧны Службаӧ комиссиялӧн чукӧртчылан лунсянь 3 уджалан лун чӧжӧн.

14. Комиссиялӧн сёрнигижӧд вылӧ мыджсьӧмӧн сійӧс сетан лунсянь 3 уджалан лун чӧжӧн Служба примитӧ энергия видзтан бала збыльмӧдӧм вылӧ овмӧс нуӧдысь субъектлы субсидия сетӧм йылысь либӧ сійӧс сетӧмын ӧткажитӧм йылысь помшуӧм.

Субсидия сетӧны овмӧс нуӧдысь субъектлы, кутшӧм серти комиссия примитӧма энергия видзтан бала конкурснӧй бӧрйӧм прӧйдитӧмаӧн лыддьӧм йылысь помшуӧм, а сідзжӧ кутшӧмлӧн энергия видзтан бала тайӧ Пӧрадоклӧн 18 пунктын урчитӧм критерийяс серти энергия видзтан бала донъялӧмын бӧртасъяс серти чукӧртӧма медся уна балл (медводдза рейтингӧвӧй места).

Баллъяслӧн медыджыд лыдыс кӧ ӧткодь, лӧсяланаясӧн лыддьысьӧны энергия видзтан балаясӧн медся ичӧт прӧстӧй (абу дисконтированнӧй) асьсӧ вештан кадколаста энергия видзтан балаяс (энергия видзтан балалӧн медся ичӧт прӧстӧй (абу дисконтированнӧй) асьсӧ вештан кадколастыс кӧ ӧткодь, баллъяслӧн медыджыд лыдыс кӧ ӧткодь, лӧсяланаясӧн лыддьысьӧны медся дженьыд кадколастӧ збыльмӧдан энергия видзтан балаяс).

Сэк, кор субсидияысь сьӧм овмӧс нуӧдысь субъектлы, кутшӧм босьтіс медводдза рейтингӧвӧй места, сійӧс юкӧм бӧрын юклӧма  абу ставнас, субсидия сетӧны овмӧс нуӧдысь субъектъяслы, кутшӧмъяс босьтісны сы бӧрын мунысь рейтингӧвӧй местаяс тайӧ пунктӧн урчитӧм пӧрадок серти.

Субсидия сетӧмын ӧткажитӧм йылысь помшуӧм примитӧмлы помкаясӧн лоӧны:

1) энергия видзтан бала конкурснӧй бӧрйӧм прӧдиттӧмӧн лыддьӧм йылысь помшуӧм примитӧм;

2) медвылыс рейтингӧвӧй места босьтысь овмӧс нуӧдысь субъектъяслы субсидияяс абу тырвыйӧ юклӧм.

Субсидия сетӧмын ӧткажитӧм йылысь юӧртӧм ӧткажитӧм йылысь помшуӧм примитӧмлысь помкаяс индӧмӧн Служба мӧдӧдӧ овмӧс нуӧдысь субъектлы сійӧс примитан лунсянь 3 уджалан лун чӧжӧн.

15. Субсидияяс сетӧны Служба да овмӧс нуӧдысь субъектъяс костын  вӧчӧм сёрнитчӧмъяс подув вылын.

Сёрнитчӧмлӧн бала серти лӧсьӧдан форма, кутшӧмӧс индӧма тайӧ пунктлӧн медводдза абзацын, вынсьӧдӧ Служба да сӧгласуйтсьӧ Коми Республикаса сьӧм овмӧс министерствокӧд.

Овмӧс нуӧдысь субъектъяслы субсидия сетӧм вылӧ быть колана условиеӧн, кутшӧмӧс пыртӧны субсидия сетӧм йылысь сёрнитчӧмъясӧ, лоӧ овмӧс нуӧдысь субъектъясӧн субсидия босьтысьясӧн субсидияяссӧ сетан условиеяс, шӧр могъяс да пӧрадок соблюдайтӧм серти Службаӧн, Коми Республикаса сьӧм овмӧс министерствоӧн да мукӧд канму сьӧм контроль органӧн прӧверкаяс нуӧдны лэдзӧм.

Субсидия сетӧм йылысь сёрнитчӧмъясын абу пасйӧма овмӧс нуӧдысь субъектъясӧн отчётнӧй финансӧвӧй воын абу видзӧм субсидия колясъяс бӧр бергӧдӧм, сы вӧсна мый субсидияяс сетӧны вӧчӧм рӧскодъяс вештӧм могысь.

16. Овмӧс нуӧдысь субъектъяслы субсидия сетан условиеяс, шӧр могъяс да пӧрадок бӧрся урчитӧм пӧрадок серти видзӧдӧны Служба, Коми Республикаса сьӧм овмӧс министерство да мукӧд канму сьӧм контроль органъяс, сы лыдын прӧверкаяс нуӧдӧмӧн.

17. Тӧдмалӧма кӧ збыльвылысь субсидия сьӧм сетан условиеяс торкалӧм, абу стӧч юӧр да документъяс сетӧм, субсидия сьӧм пӧлагайтчӧ бӧр бергӧдны Коми Республикаса республиканскӧй сьӧмкудйӧ татшӧм пӧрадок серти:

субсидия сетан условиеяс, шӧр могъяс да видзан пӧрадок либӧ Коми Республикаса сьӧм овмӧс министерствосянь да мукӧд канму сьӧм контроль органсянь прӧверкаяс дырйи субсидияяс сетан условиеясын, шӧр могъясын да пӧрадокын збыльвывса торкалӧмъяс эрдӧдӧм йылысь юӧр пӧлучитӧм прӧверитан акт кырымалан лунсянь 10 уджалан лун чӧжӧн Служба ыстӧ овмӧс нуӧдысь субъектлы юӧртан письмӧ Коми Республикаса республиканскӧй сьӧмкудйӧ сьӧм бергӧдӧм йылысь (водзӧ – юӧртӧм).

Овмӧс нуӧдысь субъект юӧртӧм воан лунсянь 30 уджалан лун чӧжӧн (юӧртӧмын кӧ абу индӧма мӧд кадколаст) бӧр бергӧдӧ субсидияяс, кутшӧмъясӧс видзӧма абу индӧм серти либӧ найӧс сетан индӧм условиеяс, шӧр могъяс да пӧрадок торкалӧмӧн.

Юӧртӧмсӧ индӧм кадколастӧ кӧ абу збыльмӧдӧма, Служба перйӧ Коми Республикалӧн республиканскӧй сьӧмкудса сьӧмсӧ ёрд пыр.

18. Вӧзйӧм энергия видзтан балаяс донъявсьӧны татшӧм критерийяс да донъялан бальнӧй шкала серти:

1) энергия видзтан балалӧн асьсӧ вештан прӧстӧй (абу дисконтируйтӧм) кадколаст – 0-сянь 7 баллӧдз:

6 тӧлысьӧдз – 7 балл;

6 тӧлысьысь дырджык 1 воӧдз – 6 балл;

1-ысь дырджык 2 воӧдз – 5 балл;

2-ысь дырджык 3 воӧдз – 4 балл;

3-ысь дырджык 4 воӧдз – 3 балл;

4-ысь дырджык 5 воӧдз – 2 балл;

5-ысь дырджык 6 воӧдз – 1 балл;

7 воысь дырджык – 0 балл;

2) энергия видзтан бала збыльмӧдан кадколаст – 0-сянь 2 баллӧдз:

6 тӧлысьӧдз – 2 балл;

6 тӧлысьысь дырджык 1 воӧдз – 1 балл;

1 воысь дырджык 2 воӧдз – 0 балл;

3) энергия видзтан бала серти ӧнія энергия видзтан техническӧй средствояс, оборудование, материалъяс, технологияяс пыртӧм – 0-сянь 2 баллӧдз:

могмӧдсьӧ тырвыйӧ – 2 балл;

могмӧдсьӧ мыйкӧ мында – 1 балл;

оз могмӧдсьы – 0 балл;

4) энергия видзтан бала збыльмӧдӧм бӧрын энергия ньӧбасьысьясӧс безопаснӧя, надёжнӧя да зумыда энергияӧн могмӧдӧм – 0-сянь 2 баллӧдз:

могмӧдсьӧ тырвыйӧ – 2 балл;

могмӧдсьӧ мыйкӧ мында – 1 балл;

абу – 0 балл;

5) выльмӧдчысь энергия ӧшмӧсъясӧн вӧдитчӧм – 0-сянь 2 баллӧдз:

могмӧдсьӧ тырвыйӧ – 2 балл;

могмӧдсьӧ мыйкӧ мында – 1 балл;

абу – 0 балл;

6) Коми Республикалӧн, Коми Республикаса муниципальнӧй юкӧнлӧн (кутшӧмлӧн мутасын збыльмӧдсьӧ энергия видзтан бала) сӧвмӧм вылӧ тӧдчысь бур социальнӧй да экономическӧй бӧртасъяслӧн эмлун – 0-сянь 2 баллӧдз:

могмӧдсьӧ некымын муниципальнӧй юкӧнлӧн мутасын – 2 балл;

могмӧдсьӧ ӧти муниципальнӧй юкӧнлӧн мутасын – 1 балл;

абу – 0 балл;

7) энергия видзтан бала энергосервиснӧй сёрнитчӧм (контракт) серти збыльмӧдӧм, сы лыдын канму либӧ муниципальнӧй энергосервиснӧй сёрнитчӧмъяс (контрактъяс), кутшӧмъясӧс кырымалӧны канму либӧ муниципальнӧй коланлунъяс могмӧдӧм вӧсна – 0-сянь 2 баллӧдз:

канму либӧ муниципальнӧй коланлун збыльмӧдӧм вылӧ энергосервиснӧй сёрнитчӧмлӧн (контрактлӧн) эмлун – 2 балл;

энергосервиснӧй сёрнитчӧмлӧн (контрактлӧн) эмлун, канму да муниципальнӧй коланлунъяс могмӧдӧм вылӧ энергосервиснӧй сёрнитчӧм (контракт) кындзи – 1 балл;

энергосервиснӧй сёрнитчӧмлӧн (контрактлӧн) абутӧмлун - 0 балл.

Тайӧ Пӧрадоклӧн 18 пунктын индӧм критерийяс йылысь юӧр овмӧс нуӧдысь субъектӧн сетӧм документъясын кӧ абу, критерийяс донъялӧны 0 баллӧн.

19. Субсидия сетӧм йылысь заявкалӧн формаяс, энергия видзтан балаяслӧн карточкаяс Служба йӧзӧдӧ «Ӧтуввез» юӧртан да телекоммуникационнӧй везйын аслас официальнӧй сайтын найӧс вынсьӧдан лунсянь 5 уджалан лун чӧжӧн.

ВЫНСЬӦДӦМА

Коми Республикаса Веськӧдлан котырлӧн 
2015 во урасьӧм тӧлысь 19 лунся 72 №-а шуӧмӧн
 (2 №-а содтӧд)

Энергия видзтан да энергетическӧй окталун содтан юкӧнын Коми Республика мутасын Коми Республикаса республиканскӧй сьӧмкудйӧ федеральнӧй сьӧмкудйысь субсидия тшӧт весьтӧ «Стрӧитчӧм да оланін да коммунальнӧй комплекс сӧвмӧдӧм, энергия видзтӧм да энергетическӧй окталун содтӧм» Коми Республикаса канму уджтаслысь «Коми Республика мутасын энергия видзтӧм да энергетическӧй окталун содтӧм» уджтасув збыльмӧдӧм вылӧ лӧсьӧдан 
МЕРОПРИТИЕЯСЛӦН ЛЫДДЬӦГ
1. Сьӧмкуд юкӧнын энергия видзтан технологияяс пыртӧм.

2. Канму велӧдан организацияясын энергия видзтан технологияяс пыртӧм.

3. Промышленносьтын энергия видзтӧм да энергетическӧй окталун содтӧм.

4.  Транспорт юкӧнын энергия видзтӧм да энергетическӧй окталун содтӧм.

Энергия видзтан да энергетическӧй окталун содтан юкӧнын урчитӧм балаяс, кутшӧмъясӧс лӧсьӧдӧны збыльмӧдны «Стрӧитчӧм да оланін да коммунальнӧй комплекс сӧвмӧдӧм, энергия видзтӧм да энергетическӧй окталун содтӧм» Коми Республикаса канму уджтаслӧн «Коми Республика мутасын энергия видзтӧм да энергетическӧй окталун содтӧм» уджтасув збыльмӧдӧм вылӧ Коми Республика мутасын Коми Республикаса республиканскӧй сьӧмкудлы федеральнӧй сьӧмкудйысь субсидия тшӧт весьтӧ, урчитсьӧны энергия видзтан балаяс конкурснӧй бӧрйӧм нуӧдӧм бӧрын, кутшӧмӧс нуӧдӧны 2015 во урасьӧм тӧлысь 19 лунся 72 №-а шуӧм дорӧ 1 №-а содтӧдӧн вынсьӧдӧм пӧрадок серти.

